Proposta fainas culturales acanta s’Iscola Primaria e
Biblioteca Comunale de Santu 'Asili ‘e Monti

In s'Unione de is Comunos de su Gerrei est istadu
istituidu s'Ufitziu de sa Limba Sarda, su cale, intre is
varias initziativas, previdet sa realizatzione de fainas
culturales miradas a sa promotzione de sa limba sarda
a s'internu de is iscolas e de is bibliotecas. Duncas,
disigemus como bos presentare in manera cuntzisa
ateras propostas de faina laboratoriales indiritzadas a
is iscolanos de s'iscola primaria de Santu 'Asili:

ks LABORATORIU DE TZERAMICA ARTISTICA
S'arghidda. Sa faina bolet eéssere unu percursu chi permitat a is pipios de connoschere is
potentzialidades espressivas de s'arghidda e is técnicas de traballadura suas. A traessu sa
realizatzione de manufatos piticos is pipios ant a donare isfogu a sa fantasia e creatividade issoro.
S'arte de su brocaju. A traessu sa dimustratzione de unu mastru tzeramista, at a essere
ammustrada a is pipios sa tecnica de sa traballadura a su torniu. Durante s'addobiu is
partetzipantes ant a podere isperimentare custa técnica cun s’agiudu de s'espertu.

S'iscultura in arghidda. Insignamentu de sa técnica pro sa realizatzione de is istatueddas in
arghidda de pessonagios de varia genia (pessonagios presépiu, caratzas traditzionales, figuras de
sa traditzione sarda). Su laboratoriu previdet s'inditu de sa técnica pro sa realizatzione de bustu,
manos e pees, istrutura de su manichinu in ferru, prus imbutidura (impreende tessutos
traditzionales o sa lana sarda).

LABORATORIU DE TESSIDURA

Su primu telargiu meu. Su laboratoriu at a oférrere sa base de sa tessidura a traessu de s'impreu
de unu piticu telargiu de linna subra cun su cale at a éssere realizadu un'aratzu de muru, opuru
unu piticu tzentrinu pro decorare sa domo.

Comente naschet unu filu. Durante sa faina at a éssere ammustrada sa realizatzione manuale de
unu filu impreende sa lana de is berbeghes sardas. Su laboratoriu previdet una parte pre-
laboratoriale ue s’at a providire a sa collida, a sa samunadura e a sa cardadura de sa lana a traessu
de su petene e rullu-cardadore e su filarinu a pedale.

LABORATORIU MUSICALES

Su sulitu. Dimustratzione e insignamentu pro sa realizatzione de su gai naradu “zuffolo sardo”,
istrumentu musicale traditzionale tipicu de sa Sardigna e de meda paisosde su Mediterraneu.

Is launeddas. Presentada de s'istrumentu musicale. Insignamentu e aprendimentu de is técnicas
fraigu de is launeddas, esecutzione de petzos de su repertoriu musicale traditzionale sardu.

Su de ballu a tres passus. Insignamentu de s'istrutura base de su ballu sardu, primos passos e
introdutzione a su mundu de su ballu.



